
Shri Ramachandra Artikyam

శ్రీరామచన్ద్రార్తిక్యమ్  

జయ జయ సీతావల్లభ ! । దశవదనాద్రిపవే  !

(౧)భవతా పదమురు దత్తం నిజసదనాద్రిపవే  ।ధ్రువ౦ ॥
(౨)జనుషాలఙ్కృతమినకులమథ మునిమఖరక్షా
దృషదపి విహితా కర్మసు పదరజసా దక్షా
త్ర్యమ్బకధనురపి  భగ్నం, తదను వృతా స్వక్షా(౩)
విజితః పథి పాటితపరపృథ్వీపతివక్షాః(౪)॥ ౧॥
రాజ్యం తృణవత్త్యక్తం  గుర్వర్థం  సహసా
యోశూర్పణఖా వికృతాఽకార్యరిదుఃసహ సా
సుగ్రీవమతిర్ముదితా  వ్యరచి ధనుర్మహసా(౬)

లఙ్కాదాహాత్ప్రభృతి త్రిదశసభా  సహసా ॥౨॥
బన్ధనమబ్ధేః   కపిభీ రాక్షసబలదలనం
భక్తబిభీషణరాజ్యం యస్యాస్తి న చలనం(౭)
భరతమయూరం ప్రతి  యత్కరుణాఘనవలనం
వాల్మీకేరపి యశసోఽశక్యం పరికలనమ్ ॥ ౩॥
ఇతి శ్రీరామనన్దనమయూరేశ్వరకృతం   శ్రీరామచన్ద్రార్తిక్యం    సమ్పూర్ణమ్  ।
౧। భవతా నిజమదనాద్ ఉరు శ్రేష్ఠం   పదం రిపవే దత్తమిత్యన్వయః ।
౨। ఇనః సూర్యస్తస్య కులమ్ ।
౩।శోభనే అక్షిణీ యస్యాస్తాదృశీ సీతా ।
౪।పాటితాని పరపృథ్వీపతీనాం వక్షాంసి యేన తాదృశో భార్గవః  ।
౫।యాశూర్పణఖా,సా,హే అరిదుఃసహ, త్వయా వికృతా అకారీతియోజ్యమ్ ।
౬।చాపస్య తేజసా వాలిహననేనేతియావత్ ।
౭।ధ్రువమిత్యర్థః   ।

